
КОМИ РЕСПУБЛИКАСА КУЛЬТУРА МИНИСТЕРСТВО ЙЫЛЫСЬ ПОЛОЖЕНИЕ 
Панас

Коми Республикаса культура министерство лоö культура, искусство, кинематография юкöнын, культура наследие объектъяс дöзьöритан, наöн вöдитчан, наöн йöзöс тöдмöдан да государствосянь найöс видзан юкöнын государственнöй политика да веськöдлöм олöмö пöртысь, а сідзжö тайö юкöнъясын Коми Республикаса мукöд министерстволысь да олöмö пöртысь власьт мукöд органлысь уджсö координируйтысь органöн.

Министерстволöн шöр могъяс

Министерстволöн шöр могъясöн лоöны:

Коми Республика мутасын олысь войтырлысь аслыспöлöслунъяссö да интересъяссö тöд вылын кутöмöн культура да искусство юкöнын öтувъя государственнöй политика збыльмöдöм;

Коми Республикаын театр, шылад, хореография да серпасалан искусствояс, библиотека да музей удж сöвмöдöм, йöзöс киновидеоöн могмöдöм;

йöзöс творческöй удж вылö ышöдöм кузя мераяс лöсьöдöм да збыльмöдöм;

Коми Республика мутасын олысь войтырлысь культурасö видзны да сöвмöдны Министерстволöн компетенцияын отсалöм;

Министерстволöн шöр удж

Министерство сылы сетöм могъяс серти вöчö татшöм шöр удж:

индöм ногöн участвуйтö культура да искусство юкöнын государственнöй социально-экономическöй политика артмöдöмын да збыльмöдöмын;

анализируйтö культура юкöнын услугаяс рыноклысь серпассö да отсалö лöсьöдны тайö юкöнын услугаяс паськöдöмлы условиеяс;

профессиональнöй искусство, культура да кинематография юкöнын прогнозируйтö сöвмöмсö, планируйтö, анализируйтö, государственнöй учреждениеяслöн уджö отсалö пыртны искусство, музей да библиотека удж юкöнъясын ас мулысь да суйöрсайса опыт; 

индöм ногöн збыльмöдö культура да искусство юкöнын регионкостса да войтыркостса йитöдъяс; 

участвуйтö йöзкост творчество видзан да сöвмöдан юкöнын наука боксянь подулалöм региональнöй политика збыльмöдöмын;

вöчö мукöд удж Россия Федерацияса законодательство да Коми Республикаса законодательство серти.

